
«TA’LIM JARAYONIDA TALABALARNING O‘QUV-BILISH
KOMPETENSIYASINI RIVOJLANTIRISHNING INNOVATSION-PEDAGOGIK
ASOSLARI»

Xudoyqulova Dilrabo Shodmonovna

Renessans universiteti dotsenti

Annotatsiya. Maqgolada ta’lim jarayonida talabalarning o‘quu-bilish kompetensiyasini
rivojlantirishning innovatsion-pedagogik asoslari tahlil qilingan. O’quuv-bilish kompetensiyasining
mazmun-mohiyati, uni shakllantirishda innovatsion pedagogik texnologiyalar, interaktiv metodlar,
muammoli ta’lim, loyihaviy faoliyat va raqamli ta’lim resurslarining ahamiyati ochib berilgan.
Shuningdek, talabalarning mustaqil fikrlashi, axborotni izlash va tahlil qilish, bilimlarni tizimlashtirish
hamda ularni amaliy faoliyatda qo’llash ko’nikmalarini rivojlantirishga ta’sir etuvchi pedagogik va
psixologik  omillar  yoritilgan.  O‘quv-bilish  kompetensiyasini  rivojlantirishda  innovatsion
yondashuvlarning o’zaro uyg unligi muhim pedagogik shart sifatida asoslangan.

Kalit so’zlar. O’quv-bilish kompetensiyasi, innovatsion ta’lim, pedagogik texnologiya, mustaqil
fikrlash, bilish faoliyati, muammoli ta’lim, interaktiv metodlar, loyihaviy faoliyat, raqamli ta’lim resurslari,

refleksiya, ta’lim samaradorligi.

«HHOBAIIMMOHHO-IIEAATOI'MYECKHME OCHOBBI PA3BUTNS YYEBHO-
ITIO3HABATEABHOM KOMIIETEHTHOCTY OBYYAIOIIIMXCS B
OBPA30OBATEABbHOM ITPOLLECCE»

Annomayus. B cmamve anarusupyromes uHHo6ayuoHHO-nedazozuieckue 0CHOGbL paseumus
Y4eOHO-N03HABAMEADHOL KOMNEMEHMHOCMU 00Yy4aouuxcs 6 pamkax 00pasosamervHoz0 npouecca.
Packpuvisaemcs cyuyHocmo yue0HO-103HABAMEALHOU KOMNEMeHMHOCHU, N004epKUsAemcs SHALUMOCb
UHHOBAUUOHHDIX 1e0A202UNECKUX MEXHOA0ZUU, UHMEPAKMUSHBIX Memod0s, NpoOAeMH020 00y4eHUs,
npoeKmHol JesimeAbHOCHU U UUPPOEHIX 00paA306ameAbHbIX pecypcos 6 ee popmuposariuu. Kpome mozo,
pAaACCMampuearomcs. 1ncuxoA020-nedazozudeckue Gakmopol, 6AudtOUUe HA passumue y 00y4aroujuxcs
HABLIKOE CAMOCTOAMEADHO20 MUIULAEHUS, NOUCKA U AHAAUSA UHPOPMAUUYU, CUCTIEMAMUSAUUY SHAHUT,
a maxxe ux npuMeHeHUs 6 npaKmuueckoi desmervrocmu. Vinmezpayus pasAutHbx UHHOGAL,UOHHDLX
100Xx0006 onpedersemcs. Kax 6axcHeuuiee nedazozuyueckoe YcAosue paseumus y4e0Ho-no3HAGameAbHOl
KOMNemexmHocmu.

KAatouesvie caosa: yueOHO-n03HABAMEADHAS KOMNEMEHMHOCHb, UHHO6ALUOHHOe 00pasosariie,
nedazozuueckas MexHoAOZUs, CAMOCMOSAMEAbHOe —MbluiAeHUe, 1O3HABAMEALHAS — 0esmeAbHOCHID,
npobiemtoe  o0yuerue, UHMePAKMUSHbLIE Memodbl, NPOEKMHASL  0esmeAbHOCb, — UUPPosble

00pasosameAvtvle pecypcnl, peparexcusl, IPPexmusHocb 00yueHus.

"INNOVATIVE-PEDAGOGICAL FOUNDATIONS FOR DEVELOPING
STUDENTS' LEARNING-COGNITIVE COMPETENCE IN THE EDUCATIONAL
PROCESS"

Abstract. This article analyzes the innovative-pedagogical foundations for developing students’
learning-cognitive competence within the educational process. It explores the essence of learning-cognitive
competence and highlights the significance of innovative pedagogical technologies, interactive methods,
problem-based learning, project-based activities, and digital educational resources in its formation.
Furthermore, the article examines the pedagogical and psychological factors that influence the development
of students’ skills in independent thinking, information seeking and analysis, systematization of
knowledge, and the application of knowledge in practical activities. The integration of various innovative
approaches is established as a crucial pedagogical prerequisite for developing learning-cognitive
competence.

Keywords: Learning-cognitive competence, innovative education, pedagogical technology,
independent thinking, cognitive activity, problem-based learning, interactive methods, project-based

activity, digital educational resources, reflection, educational effectiveness.

KIRISH

Ta’lim jarayonida talabalarning o’quv-bilish kompetensiyasini rivojlantirish
zamonaviy pedagogikaning dolzarb masalalaridan biri bo’lib, ta’lim sifatini oshirish,
shaxsning intellektual salohiyatini yuksaltirish hamda mustaqil bilish faoliyatini
takomillashtirish bilan bevosita bog‘liqdir. Mazkur jarayon ta’lim oluvchining nafaqat
muayyan bilimlar tizimini egallashi, balki o’zlashtirilgan bilimlarni anglash, tahlil gilish,
tizimlashtirish, amaliy faoliyatda qo‘llash va yangi bilimlarni mustaqil o’zlashtirish
qobiliyatini  rivojlantirishni ham nazarda tutadi. Shu jihatdan, o’quv-bilish
kompetensiyasi shaxsning intellektual, kognitiv, motivatsion va faoliyatga doir
imkoniyatlarini o‘zaro birlashtiruvchi murakkab pedagogik hodisa sifatida namoyon
bo’ladi.

Ta’lim jarayonida innovatsion yondashuvlarni qo‘llash o’quv-bilish
kompetensiyasini rivojlantirishning muhim pedagogik shartlaridan biri hisoblanadi.
Bunda ta’lim mazmuni, metodlari va vositalarini zamonaviy axborot mubhiti, ilmiy-
texnologik taraqqiyot hamda jamiyatning ijtimoiy ehtiyojlari bilan uygunlashtirish

alohida ahamiyat kasb etadi. Xususan, interfaol, muammoli, loyihaviy, hamkorlikka
asoslangan, rivojlantiruvchi va tabaqalashtirilgan ta’lim texnologiyalaridan foydalanish
talabalarning bilish faolligini oshirish, mustaqil fikrlashini rag‘batlantirish va o’quv
faoliyatiga ijodiy yondashuvini shakllantirish imkonini beradi. Shuningdek, raqamli
ta’'lim resurslari, infografik materiallar, elektron platformalar va interaktiv o’quv
vositalaridan foydalanish axborotni izlash, saralash, tahlil gilish, umumlashtirish hamda
amaliyotda qo’llash ko'nikmalarini rivojlantirishga xizmat giladi.
METODOLOGIYA

Innovatsion-pedagogik yondashuvning mazmuni, avvalo, talabaning ta’lim
jarayonidagi faol subyekt sifatidagi mavqeini mustahkamlash bilan belgilanadi.
An’anaviy ta’limda bilimlarni o’zlashtirish ko‘proq tayyor axborotni qabul qilishga
yo‘naltirilgan bo’lsa, innovatsion ta’lim muhitida talaba bilimlarni mustagqil izlash,
muammoli vaziyatlarni tahlil gilish, mavjud garashlarni tagqoslash va shaxsiy xulosalar
ishlab chiqish jarayonining bevosita ishtirokchisiga aylanadi. Bunday yondashuv
bilimlarni shunchaki axborot sifatida o’zlashtirishdan ularni anglash, mazmunan qayta
ishlash va amaliy faoliyatga tatbiq etish darajasiga olib chiqadi. Natijada talabalarda
bilish mustaqilligi, tanqidiy tafakkur va intellektual faollik rivojlanishi uchun zarur
pedagogik imkoniyatlar yuzaga keladi.

O’quv-bilish kompetensiyasini rivojlantirishda ta’lim jarayonini ilmiy izlanish va
ijjodiy faoliyat bilan integratsiyalash ham muhim metodologik ahamiyatga ega. Ta'lim
mazmuniga ilmiy izlanish elementlari, innovatsion loyihalar, muammoli topshiriglar va
loyiha faoliyatini kiritish talabalarning nazariy bilimlarni amaliy vaziyatlar bilan
bog’lash imkoniyatlarini kengaytiradi. Aynigsa, muayyan muammoga mustagqil yechim
izlash, turli axborot manbalarini o’rganish, dalillarni tahlil qilish va muqobil xulosalarni
asoslash jarayonlari ilmiy tafakkur hamda ijodiy yondashuvning shakllanishiga xizmat
qiladi. Bunda talaba nafaqat mavjud bilimlarni o’zlashtiradi, balki yangi bilimlarni

izlash, ularni qayta ishlash va mustaqil bilim mahsulini yaratishga yo’naltirilgan

faoliyatni ham amalga oshiradi. Shu tariqa o’quv-bilish kompetensiyasining kognitiv,
intellektual, ijodiy va refleksiv jihatlari o’zaro aloqadorlikda rivojlanadi.

O’quv-bilish kompetensiyasining rivojlanishida motivatsion omillar ham
alohida o‘rin tutadi. Motivatsiya talabaning bilim olishga bo‘lgan ichki ehtiyojini
faollashtiruvchi, bilish faoliyatini maqsadli yo'naltiruvchi va mustaqil izlanishga
undovchi psixologik-pedagogik mexanizm sifatida namoyon bo‘ladi. Uning mazmuni
talabaning ta’lim jarayoniga ongli munosabati, bilimlarni egallashga bo‘lgan qiziqishi,
o’z imkoniyatlarini ro’yobga chiqarishga intilishi va erishilgan natijalarni anglashida
ifodalanadi. Shu nuqtayi nazardan, o‘quv-bilish kompetensiyasini rivojlantirishda
quyidagi o’zaro bog‘liq motivatsion omillarni hisobga olish maqsadga muvofiq.

Birinchidan, ichki ehtiyoj va bilishga bo‘lgan qiziqish. Mazkur omil talabaning
o‘quv-bilish faoliyatiga ongli ravishda kirishishi va uni izchil davom ettirishini
ta’'minlovchi muhim shartlardan biridir. Bilim olishga bo‘lgan ichki ehtiyojning
shakllanishi talabaning muayyan bilim sohasi mazmuniga qiziqishi, yangi ma’lumotlarni
egallashga intilishi hamda o'z intellektual imkoniyatlarini kengaytirishga bo‘lgan
ehtiyoji bilan belgilanadi. Ta'lim jarayonida muammoli vaziyatlar, izlanishga undovchi
topshiriglar va mustaqil ta’lim faoliyatidan foydalanish mazkur ehtiyojni faollashtirishga
yordam beradi. Bunda talaba tayyor bilimlarni gabul giluvchi subyektdan mustagqil
ravishda bilim izlovchi, ularni tahlil giluvchi va yangi xulosalar shakllantiruvchi faol
bilish subyektiga aylanadi.

Ikkinchidan, bilish faoliyati maqsadining aniqligi va anglanganligi. O'quv-
bilish kompetensiyasining rivojlanishi talabaning o’z oldiga qo’yilgan vazifalar
mazmunini, ularning kutilayotgan natijalarini va shaxsiy hamda kasbiy rivojlanishidagi
ahamiyatini anglashiga bog’liq. Magsadning aniq belgilanishi bilish faoliyatini tartibga
soladi, o’quv vazifalarini ongli bajarishga va ta’lim natijalariga mas’uliyat bilan
yondashishga undaydi. Shu sababli pedagogik jarayonda o’quv magqsadlarini

tushuntirish, egallanayotgan bilimlarning amaliy va kasbiy ahamiyatini ochib berish

hamda mustagqil ta’limning natijadorligini ta"minlash muhimdir. Natijada talabalarda o’z
bilish faoliyatini rejalashtirish, belgilangan maqgsadga muvofiq harakat qgilish va olingan
natijalarni baholash ko'nikmalari rivojlanadi.

Uchinchidan, o’z intellektual imkoniyatlariga ishonch va muvaffaqiyatga
intilish. Talabaning o’z bilimlari, qobiliyati va imkoniyatlariga ishonishi mustagqil bilish
faoliyatini amalga oshirishning muhim psixologik shartidir. O’z imkoniyatlariga
ishongan talaba murakkab o’quv vazifalarini bajarishga intiladi, muammoli vaziyatlarga
mustaqil yondashadi va turli yechimlarni izlashga harakat qiladi. Aksincha, o'z
imkoniyatlariga nisbatan ishonchsizlik tashabbuskorlikning susayishi va mustagqil qaror
qabul qilishdagi giyinchiliklarni yuzaga keltirishi mumkin. Shu bois ta’lim jarayonida
talabalarning individual xususiyatlarini hisobga olish, mustaqil fikr bildirish, ijodiy
topshiriglarni bajarish va o'z bilimlarini namoyon etishlari uchun pedagogik
imkoniyatlar yaratish zarur. Pedagogning konstruktiv fikr-mulohazalari, qo‘llab-
quvvatlashi va natijalarni xolis baholashi talabalarning o’z intellektual salohiyatiga
bo’lgan ishonchini mustahkamlaydi.

To’rtinchidan, ijobiy rag‘batlantirish va erishilgan natijalarning ahamiyatini
anglash. Rag’batlantirish talabalarning bilish faoliyatiga bo‘lgan qiziqishini qo‘llab-
quvvatlash va keyingi intilishlarini kuchaytirishda muhim pedagogik vosita hisoblanadi.
U moddiy va ma'naviy shakllarda namoyon bo‘lishi mumkin. Biroq rag’batlantirishning
samaradorligi faqat tashqi mukofot yoki baholash bilan belgilanmaydi. Talabaning
mustaqil izlanishlari, ijodiy g'oyalari, ilmiy tashabbuslari va erishgan natijalarining
e’tirof etilishi ham uning bilish faoliyatiga ijobiy ta’sir ko'rsatadi. Shu bilan birga, o'z
faoliyati natijalarini tahlil qilish, mavjud yutuq va kamchiliklarni aniqlash hamda kelgusi
faoliyat yo'nalishlarini belgilash imkoniyati refleksiv ko'nikmalarni rivojlantiradi. Bu esa
talabaning o’z-o0’zini baholash, 0’z faoliyatini takomillashtirish va mustagqil ta’lim olishga

bo’lgan intilishini kuchaytiradi.

Yugqoridagi nazariy tahlillar shuni ko’rsatadiki, o’quv-bilish kompetensiyasini
rivojlantirishda innovatsion ta’lim texnologiyalari, mustaqil izlanish faoliyati va
motivatsion omillarni alohida-alohida emas, balki o’zaro integratsiyalashgan pedagogik
tizim sifatida tashkil etish muhimdir. Bunda ta’lim mazmunining muammoli va
izlanishga yo’naltirilganligi, o’qitish metodlarining talaba faolligini ta’'minlashi, raqamli
vositalarning bilish imkoniyatlarini kengaytirishi hamda motivatsion muhitning
mustaqil faoliyatni rag’batlantirishi o‘zaro uyg'unlashadi. Mazkur uyg'unlik
talabalarning axborot bilan ishlash, mustaqil fikrlash, bilimlarni amaliyotda qo‘llash,
ijodiy yechimlar ishlab chiqish va o’z bilish faoliyati natijalarini baholash qobiliyatlarini
takomillashtirishga xizmat qiladi.

Shunday qilib, ta’lim jarayonida talabalarning o’quv-bilish kompetensiyasini
rivojlantirish innovatsion-pedagogik yondashuvlarni izchil qo‘llash, bilish faoliyatini
ilmiy izlanishlar bilan boyitish va motivatsion omillarni samarali tashkil etishga
asoslangan yaxlit pedagogik jarayon hisoblanadi. Uning samaradorligi talabaning ta’lim
jarayonidagi faol subyekt sifatida ishtirok etishi, bilimlarni mustaqil egallashi, mavjud
axborotni tanqidiy tahlil qilishi va o'z intellektual imkoniyatlarini muntazam
rivojlantirishga intilishi bilan belgilanadi. Binobarin, innovatsion-pedagogik
yondashuvlarni ta’lim mazmuni, metodlari va vositalariga integratsiyalash talabalarning
o‘quv-bilish kompetensiyasini rivojlantirish, ta’lim sifatini oshirish hamda mustaqil
fikrlaydigan, ijodiy salohiyatga ega va kasbiy faoliyatga tayyor mutaxassislarni
shakllantirishning muhim pedagogik shartidir.

Ta’lim jarayonida talabalarning o’quv-bilish kompetensiyasini rivojlantirish
zamonaviy pedagogikaning muhim vazifalaridan biri hisoblanadi. Mazkur
kompetensiya talabaning nafaqat muayyan fan doirasidagi bilimlarni o’zlashtirishi, balki
ularni anglash, tahlil gilish, umumlashtirish, yangi bilimlarni mustaqil egallash va amaliy

vaziyatlarda qo’llay olish qobiliyati bilan belgilanadi.

L I I D e DI T D I DR R IR

Tahlillar shuni ko’‘rsatadiki, o’quv-bilish kompetensiyasini rivojlantirishda
innovatsion pedagogik yondashuvlar muhim ahamiyat kasb etadi. Xususan, muammoli
ta’lim, loyihaviy faoliyat, interaktiv metodlar, hamkorlikda o’qitish va ragamli ta’lim
resurslaridan magqsadli foydalanish talabalarning bilish faolligini oshirish, mustaqil
izlanishlarini qo‘llab-quvvatlash hamda bilimlarni ongli o’zlashtirish imkoniyatlarini
kengaytiradi.

XULOSA

Demak, talabalarning o’quv-bilish kompetensiyasini rivojlantirish alohida
metod yoki texnologiyani qo’llash bilangina cheklanmasligi, balki ta’lim mazmuni,
pedagogik metodlar, ragamli vositalar hamda talabaning mustagqil bilish faoliyatini
gamrab olgan yaxlit pedagogik jarayon sifatida tashkil etilishi lozim. Bunday yondashuv
mustagqil fikrlaydigan, bilimlarni tanqidiy tahlil giladigan va ularni yangi vaziyatlarda
samarali qo‘llay oladigan mutaxassislarni tayyorlashga zamin yaratadi.

